

ՀԻՄՆԱՎՈՐՈՒՄ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է թույլատրել Հայաստանի Հանրապետության քաղաքաշինության կոմիտեին՝ «Երևանի թենիսի և բադմինթոնի մանկապատանեկան մարզադպրոց» համայնքային ոչ առևտրային կազմակերպության «Կիլիկիա» մարզադահլիճի շենքի հիմնանորոգման նախագծանախահաշվային փաստաթղթերի մշակման խորհրդատվական ծառայության ձեռքբերման նպատակով 2022 թվականի սեպտեմբերի 26-ին հայտարարված «ՀՀՔԿ-ՀՄԱԽԾՁԲ-22/6» ծածկագրով գնման գործընթացը հայտարարել չկայացած՝ գնման պահանջի դադարման հիմքով: 
Նախագծի անհրաժեշտությունը պայմանավորված է 2023 թվականին Հայաստանում Եվրոպայի ծանրամարտի մեծահասակների առաջնությունը անցկացնելու համար անհրաժեշտ կապիտալ ծախսերի իրականացման սուղ ժամկետներով և գնման գործընթացներով: 
Ընթացիկ իրավիճակը և խնդիրները.
ՀՀ կառավարության 2022 թվականի սեպտեմբերի 16-ի N 1442-Ն որոշմամբ ՀՀ կառավարության պահուստային ֆոնդից հատկացվել է 24 մլն ՀՀ դրամ «Երևանի թենիսի և բադմինթոնի մանկապատանեկան մարզադպրոց» համայնքային ոչ առևտրային կազմակերպության «Կիլիկիա» մարզադահլիճի շենքի հիմնանորոգման նախագծանախահաշվային փաստաթղթերի մշակման և փորձաքննության համար: Կապված գնման գործընթացների կանխատեսվող ժամկետների հետ, ինչպես նաև պայմանավորված այն հանգամանքով, որ մարզադահլիճը պետք է ծառայի 2023 թվականի ապրիլին Երևանում կայանալիք ծանրամարտի Եվրոպայի առաջնության անցկացման համար նախատեսվող միջոցառումներին, ըստ այդմ՝ մարզադահլիճի վերակառուցման նախագծման աշխատանքների մեկնարկման հրատապությունով՝ նման ընթացակարգերի կիրառումը և գործընթացների նախանշված հերթականությամբ իրականացումը գրեթե անհնարին է դարձնում մինչև մրցաշարի մեկնարկը տվյալ շինարարական ծրագրի ամբողջական ավարտը:
Հիմք ընդունելով վերոգրյալը և ՀՀ վարչապետի 2022 թվականի հոկտեմբերի 12-ի հմ. 02/16.16/33471-2022 հանձնարարականը՝ Նախագծով նախատեսվում է թույլատրել ՀՀ քաղաքաշինության կոմիտեին «Կիլիկիա» մարզադահլիճի վերակառուցման նախագծանախահաշվային փաստաթղթերի մշակման և փորձաքննության գնման գործընթացը հայտարարել չկայացած՝ գնման պահանջի դադարման հիմքով: ՀՀ վարչապետի աշխատակազմում կայացած քննարկման արդյունքներով մարզադահլիճի գոյություն ունեցող շենքի և շինությունների նախագծի հեղինակ «Հայնախագիծ» ԲԲԸ-ին առաջարկվել է իր տիրապետության տակ գտնվող արխիվային նյութերի և ելակետային տվյալների հիման վրա անհատույց իրականացնել հիմնանորոգման համար անհրաժեշտ փաստաթղթերի «Նախագիծ» փուլի մշակումը: Մշակված փաստաթղթերով հնարավոր կլինի ավելի շուտ մեկնարկել և իրականացնել շինարարական աշխատանքները, քան ՆՆՓ-երի գնման գործընթացի շրջանակներում, իսկ աշխատանքային փաստաթղթերի մշակումը կիրականացվի շինարարության ընթացքին զուգահեռ:
Կարգավորման նպատակը և բնույթը. 
         Որոշման նախագծի ընդունմամբ կթույլատրվի ՀՀ քաղաքաշինության կոմիտեին հայտարարել չկայացած 2022 թվականի սեպտեմբերի 26-ին «ՀՀՔԿ-ՀՄԱԽԾՁԲ-22/6» ծածկագրով հայտարարված գնման գործընթացը:

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի չկայացած հայտարարել «Կիլիկիա» մարզադահլիճի վերակառուցման նախագծանախահաշվային փաստաթղթերի մշակման և փորձաքննության գնման գործընթացը:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծի կապը ռազմավարական փաստաթղթերի հետ բացակայում է: Նախագիծը բխում է ՀՀ վարչապետի 2022 թվականի հոկտեմբերի 12-ի N 02/16.16/33471-2022 հանձնարարականից:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:






